
SAOPŠTENJE ZA JAVNOST

Konferencija europskih povjerenika zaštite ličnih podataka 
od 3. do 4. maja u Luxemburgu

Proljetna konferencija europskih povjerenika zaštite podataka održala se od 3. do 4. maja 2012. u Luksemburgu.

Konferencija se svake godine održava u drugoj zemlji, a ove godine organizovala je Nacionalna komisija za zaštitu podataka Luxembourga (CNPD). Konferencija objedinjuje povjerenike 38 zemalja kao i predstavnike Europske komisije, Vijeća Europe i OECD-a. 

Na ovogodišnjoj Proljetnoj konferenciji, Bosna i Hercegovina je akreditovana kao punopravni član Konferencije.
Centralna tema Konferencije bila je aktuelna reforma europskog zakonodavstva zaštite podataka.

Pod predsjedavanjem europskog povjerenika zaštite podataka (EDPS) Petera Hustinxa, učesnici Konferencije diskutovali su povodom ključnih pitanja prijedloga Europske Komisije, te o razvoju zaštite privatne sfere na drugim kontinentima i na Internetu. U ovom kontekstu posebno treba istaći učešće Davida Vladecka, predsjedavajućeg američke Federalne Trgovinske Komisije, koji je predočio „transatlantsko“ viđenje predstavljenih prijedloga reformi Europske komisije.

François Biltgen, u svojoj dvostrukoj funkciji kao ministar pravde i ministar za komunikacije i medije Luxembourga, istakao je da digitalna ekonomija traži stabilan i vjerodostojan zakonski okvir, što omogućuje, kako inovativnim preduzećima tako i građanima, da iskoriste najviše iz tehnološkog napretka.
U različitim zasjedanjima povjerenici su diskutovali, prije svega, o jačanju prava korisnika interneta posebno u okviru Cloud Computing-a i društvenih mreža. Dalje rasprave ticale su se smanjenja administrativnog tereta u pogledu pojačane odgovornosti obrađivača podataka, sa jačanjem uloge nacionalnih organa zaštite podataka, sa zaštitom ličnih podataka u sektoru policije i pravosuđa i sa modernizacijom drugih međunarodnih zakonskih normi o zaštiti podataka (Konvencija 108 Vijeća Europe, OECD smjernice).

Gérard Lommel, predsjedavajući CNPD-a, podvukao je značaj modernizacije pravnih okvira za zaštitu podataka „da bi zakonodavstvo postalo efikasnije, preglednije i jednostavnije kako za obrađivače, koji u sve većem obimu obrađuju lične podatke tako i za pojedince čiji pristup vlastitim podacima i uživanje njihovih prava treba biti pojednostavljeno, posebno na Internetu.“

Specijalni gost Konferencije bila je Viviane Reding, potpredsjednica Europske Komisije, EU povjerenik pravosuđa, koja je istakla: „Reforma zaštite podataka Europske Komisije postavlja jedinstveni pravilnik sa strogim pravilima zaštite podataka, koji osigurava bolju zaštitu ličnih prava građana i ujedno pojednostavljuje preduzećima korištenje zajedničkog tržišta. Trebamo nekoga da bi osigurali da će se ovaj pravilnik primjenjivati svuda i na isti način. Zbog toga reforma pojačava položaj nacionalnih nadzornih organa i objedinjuje njihove nadležnosti i sredstva da bi ova pravila postala stvarnost za 500 miliona europskih građana i preduzeća.“

